
 

 

 

 

 

ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖅᑐᕈᑎᔅᓴᖏᑦ 2022 

ᐊᐃᐳᓗ 7, 2022  ᐋᑐᕙ, ᐊᓐᑎᐅᕆᔪ ᑮᓇᐅᔭᓕᕆᔨᒃᑯᑦ ᑲᓇᑕᒥ 

ᐅᓪᓗᒥ ᒥᓂᔅᑕ ᑯᕆᔅᑎᐊ ᐳᕇᓚᓐ, ᓯᕗᓕᖅᑎᐅᑉ ᑐᖏᓕᖓ ᐊᒻᒪᓗ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᓴᖅᑮᔪᑦ ᑮᓇᐅᔭᖅᑐᕈᑎᔅᓴᖏᑦ 

2022: ᐸᕐᓇᐅᑎᕗᑦ ᒪᑭᒪᔾᔪᑎᑦᑎᓐᓂᑦ ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐃᓅᓯᕐᒥᓪᓗ ᐊᑭᑭᔾᔫᒥᑎᒐᓱᐊᖅᑐᒋᑦ. 

ᑕᐃᒪᓐᖓᓂ ᖃᓂᒪᓐᓈᓘᓕᓚᐅᖅᑎᓪᓗᒍ ᑮᓇᐅᔭᓕᐅᓐᖏᑦᑎᐊᓚᐅᕐᖓᑕ, ᒐᕙᒪᒃᑯᑦ ᑕᑯᓐᓇᓂᖅᓴᐅᓪᓗᑎᑦ ᐃᖅᑲᓇᐃᔭᕐᓂᑦ − 

ᑲᓇᑕᒥᐅᑕᕐᓂᑦ ᐃᖅᑲᓇᐃᔭᖅᑎᑦᑏᓐᓇᕋᓱᐊᖅᑐᑎᑦ ᐊᒻᒪᓗ ᐃᖅᑲᓇᐃᖅᑎᖏᑦ ᐊᒥᓲᑏᓐᓇᕋᓱᐊᖅᑐᒋᑦ − ᑲᓇᑕᐅᑉ ᒪᑭᒪᔾᔪᑎᖏᓐᓂ 

ᓴᖅᑭᔮᖅᑎᑦᑏᓐᓇᕋᓱᓚᐅᖅᑐᑦ ᐊᒻᒪᓗ ᐅᑎᖅᑎᓇᓱᐊᖅᑐᓂᒋᑦ. ᑲᓇᑕ ᐃᖅᑲᓇᐃᔭᕐᓂᑦ ᐅᑎᖅᑎᑦᑎᐊᓚᐅᖅᑐᑦ ᑕᐃᒪᓐᖓᓂ G7−ᒥᓂᑦ, 

ᑕᒪᓂ 112%−ᓂᑦ ᐅᑎᖅᑐᑎᑦ ᐃᖅᑲᓇᐃᔮᑦ ᔭᒐᑦᑐᒥᓂᑦ, ᐃᖅᑲᓇᐃᔮᖃᓐᖏᑦᑐᓪᓗ ᐊᒥᓲᓂᖏᑦ ᑕᒪᓂ 5.5%ᖑᓪᓗᑎᑦ − 

ᖃᓂᒋᔭᖓᓐᓂ 5.4% ᐊᑦᑎᓂᖅᓴᐅᓚᐅᖅᓯᒪᔪᖅ 2019−ᒥ ᑲᓇᑕᒥ ᐱᐅᓂᖅᐹᖑᓯᒪᔪᖅ ᐅᑭᐅᓄᑦ 50−ᓄᑦ. 

ᑮᓇᐅᔭᖅᑐᕈᑎᒥ 2022, ᒐᕙᒪᒃᑯᑦ ᑐᕌᒐᖏᑦ ᐊᒻᒪᓗ ᑲᒪᒋᔭᕆᐊᓕᖏᑦ ᐱᔭᔅᓴᖏᓐᓂ ᐃᖅᑲᓇᐃᔮᓂᑦ ᓴᖅᑮᓚᐅᖅᑐᑦ 

ᑲᔪᓯᑎᑦᑎᑦᑎᐊᕋᓱᐊᖅᑐᑎᓪᓗ ᐅᓪᓗᒥᐅᔪᖅ, ᐊᒻᒪᓗ ᒪᑭᒪᔾᔪᑎᔅᓴᑦᑎᐊᕙᐅᓂᖅᓴᓂᑦ ᓯᕗᓂᑦᑎᓐᓂ ᑲᓇᑕᒥᐅᑕᓕᒫᓄᑦ. ᒪᐃᑦᑑᓪᓗᑎᑦ: 

1. ᐱᕙᓪᓕᐊᓂᖏᑦ ᑲᓇᑕᒥᐅᑦ ᐊᒻᒪᓗ ᐃᓅᓯᕐᒥᑦ ᐊᑭᑭᓐᓂᖅᓴᐅᑎᑦᑎᓇᓱᐊᕐᓂᖅ: ᑲᓇᑕᒥᐅᑦ ᕿᒥᕐᓗᒋᔭᐅᒻᒪᑕ 

ᓴᓐᖏᔪᐊᓘᓪᓗᑎᑦ ᐱᕈᖅᐸᓪᓕᐊᖏᓐᓇᖅᑐᑎᑦ ᒪᑭᒪᔾᔪᑎᔅᓴᖏᓐᓂ, ᐃᔪᖅᑐᐃᓂᖃᖅᑐᑎᓪᓗ ᐱᔪᓐᓇᖁᓪᓗᒋᑦ ᒪᑯᓂᖓ 

ᐃᓄᓕᕆᓂᕐᒥᑦ ᐊᒥᓱᕈᖅᐸᓪᓕᐊᔪᓂᓪᓗ ᐃᖅᑲᓇᐃᔭᕐᕕᓐᓂᑦ ᑕᒪᒃᑯᐊ ᐱᑕᖃᕆᐊᖃᓪᓚᕆᒻᒪᑕ ᐱᕈᖅᐸᓪᓕᐊᓇᓱᐊᕐᓂᕐᒥᑦ. 

ᑮᓇᐅᔭᖅᑐᕈᑎᔅᓴᖅ 2022−ᒥ ᐃᓪᓗᓕᕆᓂᕐᒧᑦ ᒪᐃᑦᑑᔪᑦ: ᑲᓇᑕ ᒪᕐᕈᐊᖅᑎᓐᖑᐊᒻᒪᕆᓪᓗᒋᑦ ᐊᒥᓱᕈᕐᓗᑎᑦ ᐃᓪᓗᖏᑦ 

ᐅᑭᐅᓄᑦ ᖁᓕᓅᓂᐊᖅᑐᖅ; ᑲᓇᑕᒥᐅᑦ ᑮᓇᐅᔭᓂᑦ ᐊᑐᓐᖏᓂᖅᓴᐅᓗᑎᑦ ᓂᐅᕕᕐᓗᑎᓪᓗ ᓯᕗᓪᓕᖅᐹᒥ ᐊᖏᕐᕋᒥᑦ; 

ᓯᓚᑖᓃᓐᖔᖅᓯᒪᔪᓂᒃ ᐱᔭᐅᖃᑦᑕᖏᓪᓗᑎᑦ ᐊᑭᑐᓗᐊᖅᑎᑕᐅᓕᖃᑦᑕᕐᓂᖏᓐᓄᑦ ᑲᓇᑕᒥᐅᑕᓄᑦ; ᐊᒻᒪᓗ 

ᐊᔪᓐᓇᑎᑦᑎᓪᓗᑎᑦ ᐊᑐᖅᑕᐅᕙᑦᑐᓂᒃ ᐃᓪᓗᓄᑦ ᐊᑭᑐᑎᑦᑎᓂᖅᓴᐅᓕᖅᑐᑎᑦ. ᑮᓇᐅᔭᖅᑐᕈᑎᔅᓴᐃᑦ 2022 ᐱᓂᐊᕐᒥᔪᖅ 

ᑕᒪᒃᑯᐊ ᑲᓇᑕᒥᐅᑕᐃᑦ ᐃᖅᑲᓇᐃᔭᖅᑏᑦ ᐱᓕᒻᒪᓴᑲᓐᓂᖁᓪᓗᒋᑦ ᐃᖅᑲᓇᐃᔮᑦᑎᐊᕆᖁᓪᓗᖏᑦ ᐅᓪᓗᒥᐅᔪᖅ ᓯᕗᓂᑦᑎᓂᓪᓗ, 

ᐊᒻᒪᓗ ᐱᔭᕆᐊᑭᓐᓂᖅᓴᐅᑎᓪᓗᒋᑦ ᐱᓕᒻᒪᔅᓯᒪᔪᓂᒃ ᑲᓇᑕᐅᑉ ᓯᓚᑖᓃᓐᖔᖅᓯᒪᔪᓂᒃ ᒪᑭᒪᔾᔪᑎᔅᓴᓂᒃ ᐱᑕᖃᕆᐊᓕᓐᓂᒃ ᑲᓇᑕᒥ 

ᐊᖏᕐᕋᖏᓐᓂᓪᓗ. ᑮᓇᐅᔭᖅᑐᕈᑎᔅᓴᖅ 2022 ᐊᖏᔪᐊᓗᒻᒥ ᐊᑭᑭᓐᓂᖅᓴᐅᑎᑦᑎᓂᐊᕐᒥᔪᑦ ᐸᐃᕆᕕᓕᕆᓂᕐᒥᑦ, 

ᐊᑭᓕᔅᓴᑐᖄᓗᓐᓂᓪᓗ ᐱᓚᑦᑕᐅᔾᔪᑎᒥᓂᕐᓄᑦ ᐋᓐᓂᐊᕕᓕᐊᕈᑎᐅᕙᑦᑐᓂᒃ ᐅᖁᒪᐃᓐᓂᓂᐊᕐᕕᓄᓪᓗ, 

ᓴᐃᒪᖃᑎᒌᓐᓂᕐᒨᖓᔪᓂᒃ ᓄᓇᖃᖅᑳᖅᑐᒥᓂᕐᓂᑦ.  
 

2. ᐱᓇᓱᐊᕐᓂᖅ ᒪᑭᒪᔾᔪᑎᔅᓴᓄᑦ ᐱᕈᖅᐸᓪᓕᐊᖁᓪᓗᒋᑦ ᐊᔾᔨᐅᖏᑦᑐᓐᓂᓪᓗ: ᑲᓇᑕᒥ ᐊᑯᓂᒧᑦ ᑲᑐᓯᑎᑦᑎᓇᓱᐊᕐᓂᕐᒥᑦ 

ᒪᑭᒪᔾᔪᑎᔅᓴᓂᒃ ᐱᕈᖅᐸᓪᓕᐊᑎᑦᑎᓇᓱᐊᕐᓂᐅᔪᖅ. ᑮᓇᐅᔭᖅᑐᕈᑎᔅᓴᖅ 2022 ᐱᓇᓱᑦᑐᖅ ᑕᐃᑲᓐᖓᑦ 2021 ᐱᔭᐅᓯᒪᔪᓂᒃ 

ᐃᓕᓐᓂᐊᕐᓂᕐᒧᑦ ᒥᑭᔫᑎᓄᑦ ᐊᒻᒪᓗ ᐸᐃᕆᕕᓕᕆᓂᕐᒥᑦ − ᐊᑭᑦᑐᕆᐊᑐᐃᓐᓇᕆᐊᖃᖅᑐᓂᑦ GDP ᖁᑦᑎᓂᖃᕐᓗᓂ 1.2% 

ᐅᑭᐅᓄᑦ ᐊᕙᑎᐅᓗᐊᖅᑐᓄᑦ ᐊᒻᒪᓗ ᐱᖃᓯᐅᔾᔨᔪᑦ ᑲᓇᑕᒥ ᒪᑭᒪᔾᔪᑎᔅᓴᐅᑲᓐᓂᕈᓐᓇᖅᑐᓂᒃ ᐊᔾᔨᐅᖏᑦᑐᓂᓪᓗ 

ᐱᓂᖅᓴᐅᓗᑎᑦ. ᑕᒪᒃᑯᐊ ᐱᔭᐅᓇᓱᐊᖅᑐᑦ ᓄᑖᕐᓂᑦ ᑲᓇᑕᒥ ᐱᕈᖅᐸᓪᓕᐊᓗᑎᑦ ᑮᓇᔭᐃᑦ ᐊᒥᓱᕐᔪᐊᕌᓗᓐᓄᑦ 

ᐱᓕᐊᖏᓐᓃᑦᑐᓄᑦ (billions) ᓇᒻᒥᓂᖃᖅᑎᐅᔪᓂᒃ ᑲᓇᑕᒥᐅᑕᕐᓂᑦ ᓴᓇᔨᓂᒃ ᐊᒻᒪᓗ ᑲᓇᑕᒥ ᐃᖅᑲᓇᐃᔭᕐᓂᑦ, ᓄᑖᓂᓪᓗ 

ᐊᔾᔨᐅᖏᑦᑐᓂᑦ ᐱᔭᔅᓴᐅᔪᓂᒃ ᑎᒥᐅᔪᓂᑦ ᐃᑲᔫᑎᖃᕋᔭᖅᑐᓂᒃ ᓴᓇᔪᓂᒃ ᐱᕈᖅᐸᓪᓕᐊᓂᐊᖅᑐᓂᓪᓗ ᒪᑭᒪᔾᔪᑎᔅᓴᑎᓐᓂ. 

ᑮᓇᐅᔭᖅᑐᕈᑎᔅᓴᐃᑦ 2022−ᒥ ᐱᖃᓯᐅᔾᔨᒻᒥᔪᑦ ᑕᒪᓂ $3.8 ᐱᓕᐊᓂᑦ (billion) ᐊᑐᓕᖁᔭᐅᓪᓗᑎᑦ ᑲᓇᑕᒥ ᓯᕗᓪᓕᖅᐹᒥ 

ᐅᔭᕋᕐᓂᐊᕐᕕᒻᒧᑦ ᐸᕐᓇᐅᑎᔅᓴᐃᑦ − ᐊᒥᓱᕐᔪᐊᕌᓗᓐᓂ ᑕᐅᓴᖏᓐᓃᑦᑐᓂᑦ ᐃᖅᑲᓇᐃᔭᕐᓂᑦ ᓴᖅᑮᒐᔭᖅᑐᑦ ᐊᑭᑐᔪᑎᓂᓪᓗ 

ᐱᕈᖅᐸᓪᓕᐊᓗᑎᑦ ᐱᔭᐅᒋᐊᓕᓐᓂᒃ ᐅᔭᕋᕐᓂᐊᕐᕕᒻᒥ ᑭᓱᓕᒫᑦᑎᐊᓄᑦ ᒪᑯᓄᖓ ᐅᖄᓚᐅᑎᓄᑦ ᐅᐊᔭᒨᖅᑐᓄᓪᓗ 

ᓄᓇᓯᐅᑎᓄᑦ. ᒪᑯᐊᓗ ᐱᒋᐊᑕᐅᓗᑎᑦ ᐊᒥᓲᓂᖅᓴᐃᑦ ᓱᓇᒃᑯᑖᖅᑖᕆᐊᖃᕐᓂᖏᑦ, ᑖᒃᓰᔭᕈᑏᓪᓗ ᓇᑲᓪᓗᒋᑦ ᑲᓇᑕᐅᑉ 

ᓇᒻᒥᓂᕋᓛᕐᓄᑦ ᐱᓇᓱᐊᕐᓂᖏᓐᓄᑦ, ᐊᒻᒪᓗ ᓴᖅᑮᓗᑎᑦ ᐊᓯᖏᓐᓂ, ᐸᖅᑭᔭᐅᓗᑎᓪᓗ, ᑲᓇᑕᒥᐅᑕᓪᓗ ᓯᓚᑐᓂᕐᒧᑦ 

ᑎᒍᒥᐊᖅᑕᖏᓐᓂ ᐱᖁᑎᐅᓂᕋᖅᑕᐅᔪᓂᒃ. 

3. ᐱᕙᓪᓕᐊᓂᖅ ᓴᓗᒪᔪᓂᒃ ᒪᑭᒪᔾᔪᑎᔅᓴᓂᒃ: ᐸᖅᑭᔭᐅᓂᖓ ᐊᕙᑎᕗᑦ ᓯᓚᓗ ᐊᓯᔾᔨᐸᓪᓕᐊᓂᖓᓐᓂ ᐱᓇᓱᐊᖏᓐᓇᖅᑐᒍ 

ᑕᐃᒪᒃ ᓈᒻᒪᒻᒪᑦ ᓯᓚᕐᔪᐊᑎᓐᓄᑦ, ᐊᒻᒪᓗ ᑕᐃᒪᐃᒋᐊᖃᕋᑦᑕ ᒪᑭᒪᔾᔪᑎᔅᓴᑎᓐᓄᑦ. ᑮᓇᐅᔭᖅᑐᕈᑎᑎᒍᑦ 2022−ᒥ, ᒐᕙᒪᒃᑯᑦ 

ᐃᑲᔪᕐᓂᐊᖅᑐᑦ ᑲᓇᑕᒥᐅᑕᕐᓄᑦ ᐊᒻᒪᓗ ᑲᓇᑕᒥᐅᑕᐃᑦ ᓇᒻᒥᓂᖁᑎᖏᓐᓄᑦ ᐃᑲᔫᑎᐅᒐᔭᖅᑐᑦ ᓯᓚᕐᔪᐊᒥ 

ᐊᓯᔾᔨᐸᓪᓕᐊᑎᓪᓗᒋᑦ ᓴᓗᒪᓂᖅᓴᒧᑦ ᒪᑭᒪᔾᔪᑎᔅᓴᓂᒃ, ᐱᖃᓯᐅᔾᔨᔪᑦ ᓄᑖᕐᓂᑦ ᐊᔭᐅᖅᑐᕈᑎᔅᓴᓂᒃ ᐱᕙᓪᓕᐊᑲᓐᓂᖁᓪᓗᖏᑦ 

ᓴᓗᒪᔪᓂᒃ ᒪᑭᒪᔾᔪᑎᔅᓴᓂᒃ ᓱᓇᑐᐃᓐᓇᖅᑎᒍᑦ ᐊᒻᒪᓗ ᐳᔪᕐᓗᓃᓐᖔᖅᑐᓂᒃ ᐊᑭᑐᔫᑎᓂᒃ, ᐋᖅᑮᓗᑎᓪᓗ ᑐᖅᑯᐃᓗᑎᓪᓗ. ᐊᒻᒪᓗ 

ᐱᓇᓱᐊᒃᑲᓂᕐᓗᑎᑦ ᐸᖅᑭᔭᐅᖁᓪᓗᒋᑦ ᓄᓇᕗᑦ, ᑕᓯᕗᑦ, ᐃᒪᕕᑉᐳᑦ, ᒐᕙᒪᒃᑯᑦ ᐊᑭᑐᓗᐊᓐᖏᒐᓱᐊᕐᓗᑎᓪᓗ ᑲᓇᑕᒥᐅᑕᕐᓄᑦ 

ᓂᐅᕕᐊᖑᓐᓇᕐᓗᑎᑦ ᐳᔪᕐᓗᐊᓗᓐᓂᑦ ᓴᖅᑭᖅᑐᖃᖃᑦᑕᕈᓐᓃᕐᓗᓂ ᓄᓇᓯᐅᑎᓂᒃ, ᐱᕙᓪᓕᐊᓗᑎᑦ ᐊᖏᓪᓕᕙᓪᓕᐊᓗᑎᓪᓗ 

ᑕᒪᒃᑯᓂᖓ ᓄᒃᑭᓴᖔᓲᕐᓂᑦ ᓄᓇᓯᐅᑎᖃᕐᓕᓗᑎᑦ ᓄᒃᑭᓴᕐᕕᖃᕐᓗᑎᓪᓗ, ᓄᑖᓂᓪᓗ ᐱᓇᓱᐊᕐᓗᑎᑦ ᓴᓗᒪᓐᓂᖅᓴᒥᑦ 

ᐆᒻᒪᖅᑯᑎᖃᕐᓗᑎᑦ. 

ᑲᓇᑕᒥ ᖃᓂᒪᓂᕐᔪᐊᖅᑖᓚᐅᖅᓯᒪᒻᒪᑦ ᐊᑦᑎᑦᑑᓕᖅᑐᑎᑦ ᐊᑭᓕᔅᓴᖅᑖᖅᑐᓂᑦ GDP−ᒥ ᐊᒥᓲᓂᖃᖅᑐᓂᑦ ᑖᒃᑯᓂᖓᓕᒪᖅ G7 

ᓄᓇᓕᕐᔪᐊᓂᑦ, ᐱᐅᓚᐅᖅᑐᑦ ᑭᓯᐊᓂ ᐊᒥᓱᕈᒃᑲᓐᓂᓚᐅᕐᖓᑕᓕ ᑕᐃᒃᑯᐊᓕ ᐊᓯᖏᑦ ᓄᓇᓕᕐᔪᐊᑦ ᑕᐃᒪᐃᓐᓇᑎᑦ. 

ᑮᓇᐅᔭᖅᑐᕈᑎᔅᓴᖅ ᐱᓪᓗᒍ 2022, ᑲᓇᑕᒥ ᓯᕗᒃᑲᖅᑕᐃᖏᓐᓇᕐᓂᐊᖅᑐᖅ ᓱᓕ, ᑕᑯᖃᑦᑕᕐᓗᑕ ᐊᓯᖏᓐᓂ ᓱᒃᑲᓕᔪᒥᑦ ᒪᑭᑉᐸᓪᓕᐊᔪᓂᒃ 

ᑖᒃᑯᓂᖓ G7−ᓂᑦ ᐊᕐᕌᒎᑉ ᓄᓐᖑᐊᓂ. ᒐᕙᒪᑐᖃᒃᑯᑦ ᐱᓇᓱᐊᖅᑎᓪᓗᒋᑦ ᓱᓕ ᑎᓴᒪᐅᔪᖅᑐᓂᒃ 10−ᑖᓚᒥᑦ ᐃᑲᔪᖅᑐᐃᔪᑦ 

ᑲᓇᑕᒥᐅᑕᕐᓂᑦ ᐊᒻᒪᓗ ᒪᑭᒪᔾᔪᑎᔅᓴᖏᓐᓂ ᖃᓂᒪᓐᓇᐅᑎᓪᓗᒋᑦ, ᑮᓇᐅᔭᖅᑐᕈᑎᔅᓴᖅ 2022 ᑭᒡᒐᖅᑐᐃᔪᖅ ᐊᑭᑐᔫᑎᓂᒃ 

ᑲᒪᒋᔭᐅᒋᐊᓕᓐᓂᒃ ᒪᑭᒪᔾᔪᑎᔅᓴᓂᒃ ᐱᕈᖅᐸᓪᓕᐊᓗᑎᒃ ᐊᒻᒪᓗ ᒪᑭᒪᔾᔪᑎᔅᓴᓂᒃ ᐱᕙᓪᓕᐊᓗᑎᑦ ᑭᒃᑯᓕᒫᓄᑦ. ᑕᐃᒪᓕ 

ᐱᔭᕆᐊᖃᓪᓚᕆᑦᑐᖅ, ᐃᑲᔪᖅᑐᐃᓗᑎᑦ ᒐᕙᒪᒃᑯᑦ ᑮᓇᐅᔭᖏᓐᓂ ᑭᓴᖅᓯᒪᓪᓗᑎᑦ − ᐊᑭᓕᔅᓴᖅᑖᐸᓪᓕᐊᖏᑦᑐᑦ GDP−ᒥᑦ 

ᐊᒥᓲᓂᖏᓐᓂ ᐊᒻᒪᓗ ᖃᓱᕙᓪᓕᐊᓪᓗᑎᑦ ᖃᓂᒪᓐᓈᓗᓐᓄᑦ ᐊᑭᓕᔅᓴᐅᓚᐅᖅᑐᑦ, ᑕᐃᒫᒃ ᑲᓇᑕᒥ ᑮᓇᐅᔭᓕᕆᓂᖏᑦ 

ᐅᑎᖅᐸᓪᓕᐊᒍᒫᖅᑐᖅ ᐅᑯᓂᐅᒐᓗᐊᖅ. 

ᐅᖃᐅᓯᒥᓂᖅ 

“ᑮᓇᐅᔭᖅᑐᕈᑎᔅᓴᑦ 2022 ᐱᕈᖅᐸᓪᓕᐊᓂᐅᔪᖅ ᒪᑭᒪᔾᔪᑎᔅᓴᑎᓐᓂ, ᐃᖅᑲᓇᐃᔮᕐᓂᑦ ᓴᖅᑮᓗᑎᑦ, ᑲᓇᑕᒥ ᐱᕈᖅᐸᓪᓕᐊᓗᑎᒃ 

ᑭᓇᑐᐃᓐᓇᕐᒥᑦ ᕿᒪᐃᔾᔮᓇᑎᑦ. ᐸᕐᓇᑦᑐᒋᑦ ᑲᒪᓂᐊᕐᓗᑕ ᐃᓱᒪᖅᓴᖅᓯᐅᕐᓗᑕᓗ, ᐊᒻᒪᓗ ᐊᖏᕐᕋᓂᑦ ᐱᑕᖃᕐᓂᖅᓴᐅᓕᕐᓗᑎᑦ ᐊᒻᒪᓗ 

ᐃᖅᑲᓇᐃᔮᑦᑎᐊᕆᓪᓗᑎᑦ ᑲᓇᑕᒥᐅᑕᐃᑦ; ᓴᓗᒪᓂᖅᓴᒥᑦ ᐊᓂᕐᓂᖃᕐᓗᑕ ᐊᒻᒪᓗ ᓴᓗᒪᓂᖅᓴᒥᑦ ᐃᒥᖃᕐᓗᑕ ᓱᕈᓯᑦᑎᓐᓄᑦ; ᐊᒻᒪᓗ 

ᓴᓐᖏᓂᖅᓴᐅᓗᑎᑦ ᐱᔪᓐᓇᓂᖅᓴᐅᓗᑕᓗ ᒪᑭᒪᔾᔪᑎᔅᓴᑎᒍᑦ ᐊᕐᕌᒍᓂᑦ ᐊᒡᒋᖅᑐᓂᑦ.” 

ᒥᓂᔅᑕ ᑯᕆᑦᑎᐊ ᐳᕇᓚᓐ, ᓯᕗᓕᖅᑎᐅᑉ ᑐᖏᓕᖓ ᐊᒻᒪᓗ ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᓱᓕᔪᑦ ᑐᓴᕋᔅᓴᑦ 

 ᐆᑦᑐᖅᑕᐅᔪᓐᓇᖅᑐᑦ ᑮᓇᐅᔭᖅᑐᕈᑎᔅᓴᐃᑦ 2022 ᐃᓪᓗᐃᑦ ᐊᑭᑭᔾᔫᒥᖁᓪᓗᒋᑦ ᐃᒪᐃᑦᑑᓪᓗᑎᑦ ᐃᓚᖏᑦ: 
o  

o ᒪᕐᕈᐊᖅᑎᓐᖑᐊᒻᒪᕆᓪᓗᒋᑦ ᐊᒥᓱᕈᖅᑎᓪᓗᒋᑦ ᐃᓪᓗᐃᑦ ᓄᑖᕐᓂᑦ ᐅᑭᐅᓄᑦ ᖁᓕᓄᑦ;  

o ᐃᑲᔪᕐᓗᒋᑦ ᑲᓇᑕᒥᐅᑦ ᓂᐅᕕᕋᓱᐊᖅᑎᓪᓗᒋᑦ ᓯᕗᓪᓕᖅᐹᒥ ᐊᖏᕐᕋᔅᓴᖓᓐᓂ, ᒪᑯᐊᓗ ᑖᒃᓰᔭᖅᑎᖏᓪᓗᒋᑦ ᓯᕗᓪᓕᖅᐹᒥ 

ᑮᓇᐅᔭᓂᒃ ᓴᓂᕐᕙᐃᖃᑦᑕᖁᓪᓗᒋᑦ ᒪᕐᕈᐊᖅᓯᓐᖑᐊᕐᓗᒋᑦ ᐊᒥᓱᕈᕐᓗᑎᑦ ᓯᕗᓪᓕᖅᐹᒥ ᐃᓪᓗᑖᕋᓱᐊᖅᑐᑦ 

ᑖᒃᓰᔭᓐᖏᓪᓗᑎᑦ; ᐊᒻᒪᓗ 

o ᓄᑖᓂᑦ ᐃᓪᓗᔅᓴᓂᒃ ᓴᖅᑮᓗᑎᑦ ᑮᓇᐅᔭᓂᒃ ᓴᖅᑮᖁᓪᓗᒋᑦ 100,000−ᓂᑦ ᐃᓪᓗᔅᓴᓂᑦ ᓄᑖᕐᓂᑦ ᐅᑭᐅᓄᑦ ᑕᓪᓕᒪᓄᑦ. 

 ᐆᑦᑐᕐᓗᒋᑦ ᑮᓇᐅᔭᖅᑐᕈᑎᔅᓴᐃᑦ 2022 ᓵᓚᖃᕋᓱᐊᕐᓗᓂ ᓯᓚᐃᑦ ᐊᓯᔾᔨᐸᓪᓕᐊᓂᖏᓐᓄᑦ ᐃᒪᐃᑦᑑᓪᓗᑎᑦ: 

o ᐅᖓᑖᓄᑦ $3 ᐱᓕᐊᓂᓐ (billion) ᐊᑐᕋᔭᖅᑐᑦ ᓴᖅᑮᖃᑦᑕᕈᓐᓃᖁᓪᓗᒋᑦ ᐳᔪᕐᓗᓂᑦ ᓄᓇᓯᐅᑎᒦᓐᖔᖅᑐᓂᒃ 

ᐊᑭᑭᓐᓂᖅᓴᐅᔫᒥᑎᒐᓱᐊᕐᓗᒋᓪᓗ ᑲᓇᑕᒥ ᒪᑯᐊᓗ ᓄᒃᑭᓴᕐᕖᑦ ᓄᓇᓯᑎᓄᑦ; 

o ᐱᓇᓱᐊᕐᓗᑎᑦ ᐸᖅᑭᔭᐅᓂᖓᓐᓂ ᓄᓇᕗᑦ, ᑕᓯᕗᑦ ᐃᒪᕕᕗᓪᓗ; ᐊᒻᒪᓗ 

o ᓴᖅᑮᓗᑎᑦ ᑲᓇᑕᒥ ᐱᕈᖅᑐᓄᑦ ᑮᓇᐅᔭᓂᒃ ᒪᓂᒪᔾᔪᑎᔅᓴᐅᓗᑎᒃ ᐱᓕᐊᖏᓐᓂᑦᑐᓂᑦ ᑮᓇᐅᔭᓂᑦ 

ᐊᑐᖅᑕᐅᒍᓐᓇᕋᔭᖅᑐᓂᒃ ᓇᒻᒥᓂᖃᖅᑎᓄᑦ ᐊᑭᑐᔪᓄᑎᑦ ᐳᔪᕐᓗᑦᑕᖃᕉᓐᓃᑎᑦᑎᓇᓱᐊᕐᓂᕐᒥᑦ 2050. 

 ᐊᓯᒃᑲᓐᓂᖏᓪᓗ ᐆᑦᑐᕋᔅᓴᐅᔪᓂᒃ ᑮᓇᐅᔭᖅᑐᕈᑎᓂᒃ 2022 ᐃᒪᐃᑦᑑᓪᓗᑎᑦ: 

o $5.3 ᐱᓕᐊᓂᓐ (billion) ᐅᑭᐅᓄᑦ ᑕᓪᓕᒪᓄᑦ ᑭᒍᓐᓂᐊᖅᑎᓄᑦ ᑲᓇᑕᒥᐅᑕᕐᓄᑦ ᐃᓚᒌᓐᓄᑦ ᑮᓇᐅᔭᓕᐅᖅᑐᓂᒃ 

ᖃᑦᑏᓇᐅᓂᖅᓴᓂᑦ $90,000 ᐊᕐᕌᒍᑕᒪᑦ, ᐱᒋᐊᕐᓗᑎᑦ ᐅᑭᐅᓕᑦ ᐊᑖᓂ 12−ᒥ 2022, ᐊᖏᓪᓕᒋᐊᕐᓗᒋᑦ ᐅᑭᐅᓕᑦ 

ᐊᑖᓂ 18−ᒥ, ᐃᓇᐃ ᑭᒃᑯᑐᐃᓐᓇᓪᓗ ᑎᒥᒥᑎᒍᑦ ᐊᔪᕈᑎᓕᓐᓄᑦ 2023−ᒥ, ᐊᒻᒪᓗ ᐊᑐᓕᖅᑎᑕᐅᓗᑎᑦ ᐊᑕᖏᓪᓗᑎᑦ 

2025−ᒥ. ᑕᒪᒃᑯᐊ ᐱᔭᐅᔪᓐᓇᖅᑐᑦ ᑭᓯᐊᓂ ᐊᑖᓂ ᑮᓇᐅᔾᔭᔅᓴᔪᓂᒃ $90,000 ᐊᕐᕌᒍᑕᒫᑦ, ᐊᓯᒃᑲᓐᓂᖏᓐᓂ 

ᐊᑭᓖᑎᑕᐅᖃᑦᑕᖏᓪᓗᑎᑦ ᐊᑖᓃᑦᑐᓂᑦ $70,000 ᑮᓇᐅᔾᔭᔅᓴᖏᓐᓂ ᐊᕐᕌᒍᑕᒪᑦ; 

o ᑎᑭᓪᓗᒍ $3.8 ᐱᓕᐊᓐ (billion) ᐊᑐᓕᖁᔨᓗᑎᒃ ᑲᓇᑕᒥ ᓯᕗᓪᓕᖅᐹᒥ ᐱᔭᕆᐊᓕᖓᓐᓂ ᐅᔭᕋᕐᓂᐊᕐᕕᒻᒧᑦ 

ᐸᕐᓇᐅᑎᔅᓴᓂᒃ; 

o $11 ᐱᓕᐊᓐ (billion) ᐊᒻᒪᓗ ᑮᓇᐅᔭᒃᑲᓂᕐᓂᑦ ᑲᔪᓯᑐᐃᓐᓇᕐᓗᑎᑦ ᓄᓇᖃᖅᑳᖅᑐᒥᓃᑦ ᓱᕈᓯᖏᓐᓄᑦ ᐃᓚᖏᓐᓄᓪᓗ, 

ᐊᒻᒪᓗ ᐃᑲᔪᕐᓗᒋᑦ ᓄᓇᑳᖅᑲᖅᑐᒥᓂᑦ ᓄᓇᓕᑦ ᐱᕈᖅᐸᓪᓕᐊᓂᖏᓐᓂ ᓯᕗᓂᑦᑎᓐᓄᑦ; 

o ᐅᖓᑖᓄᑦ $8 ᐱᓕᐊᓐ (billion) ᓄᑖᑦ ᑮᓇᐅᔭᖅᑐᕈᑎᔅᓴᑦ ᓱᓇᒃᑯᑖᕐᓄᑦ ᑲᓇᑕᒥ ᐅᓇᓕᓐᓄᑦ, ᓴᓐᖓᑎᒃᑲᓐᓂᖁᓪᓗᒋᑦ 

ᑲᓇᑕᒥ ᐃᑲᔪᕐᓂᖏᑦ ᑎᒥᐅᔪᓂᒃ ᓲᕐᓗ NATO−ᓂᑦ ᐊᒻᒪᓗ NORAD−ᑯᓐᓂ, ᐊᒻᒪᓗ ᐊᔭᐅᖅᑐᑲᓐᓂᕐᓗᒋᑦ ᑲᓇᑕᒥ 

ᖃᕋᓴᐅᔭᒃᑯᑦ ᐊᑦᑕᓇᐃᖅᓯᒪᒋᐊᖃᕐᓂᖏᑦ; 

o ᐊᒻᒪᓗᒃᑲᓐᓂᖅ ᐃᑲᔪᖅᑐᕐᓗᒋᑦ ᔫᑯᕋᐃᓐ (Ukraine) ᐃᓄᖁᑎᖏᓪᓗ ᐊᔅᓱᕈᖅᑐᑦ ᐅᓛᓵᒥᐅᓄᑦ ᐊᖏᖅᑕᐅᓯᒪᓐᓇᓂᑦ 

ᐸᕝᕕᓴᑦᑕᐅᓂᖏᓐᓄᑦ ᑎᑭᓪᓗᒍᓗ $1 ᐱᓕᐊᓐ (billion) ᓄᑖᕐᓂᑦ ᐊᑐᖅᑐᐊᑎᑦᑎᓂᕐᒧᑦ ᔫᑯᕋᐃᓐ (Ukrainian) 

ᒐᕙᒪᒃᑯᖏᑦ ᓄᑖᕐᓂᑦ ᐸᐃᑉᐹᓕᕆᔾᔪᑎᔅᓴᓄᑦ ᑮᓇᐅᔭᒃᑯᕕᖓᓐᓄᑦ ᔫᑯᕋᐃᑦ (Ukraine) ᓯᓚᕐᔪᐊᒥ ᑮᓇᐅᔭᒃᑯᕕᖓᓐᓄᑦ 

(IMF), ᐊᒻᒪᓗᒃᑲᓐᓂᖅ $500 ᒥᓕᐊᓐ (million) ᐅᓇᓕᖏᓐᓄᑦ ᐃᑲᔫᑎᓂᐊᖅᑐᓂᒃ; 

o ᑲᓇᑕᒥ ᐅᑎᖅᑎᑕᐅᒋᐊᓕᓐᓄᑦ ᑐᓂᐅᔭᑲᐃᓐᓇᕐᓗᑎᑦ, ᐊᑕᐅᓯᐊᑐᐊᖑᓐᓃᑦ 15%−ᒥᑦ ᑖᒃᓯᒧᑦ 2021 ᑖᒃᓰᔭᕈᑎᓄᑦ 

ᑮᓇᐅᔭᓕᐅᖅᑐᓄᑦ ᖁᓚᓂ $1 ᐱᓕᐊᓐ (billion) ᑲᓇᑕᒥ ᐊᖏᓂᖅᐹᒥᑦ ᑮᓇᐅᔭᒃᑯᕕᓐᓂ ᐃᓅᓯᕐᒧᓪᓗ 

ᓇᓪᓕᐅᒃᑯᒫᓕᕆᔨᓂᒃ, ᐃᑲᔪᕐᓗᒋᑦ ᑲᓇᑕᒥ ᐅᑎᖅᑎᓇᓱᐊᕐᓗᒋᑦ ᐊᓯᖏᓐᓂ; ᐊᒻᒪᓗ 

o ᐱᑕᖃᐃᓐᓇᕐᓗᓂ 1.5% ᐊᒥᓱᕈᕆᐊᕐᓗᒋᑦ ᑯᐊᐳᕇᓴᓐᓂᑦ ᑖᒃᓰᔭᕈᑎᓂᒃ ᑮᓇᐅᔭᒃᑯᕕᓐᓂ ᐊᒻᒪᓗ ᐃᓅᓯᕐᒧᑦ 

ᓇᓪᓕᐅᒃᑯᓂᑦ ᑖᒃᓰᔭᕈᑕᐅᓐᓇᕐᓗᑎᑦ ᖁᓛᓂ $100 ᒥᓕᐊᓐ (million). 
 
 

ᐊᓯᖏᑦ ᑕᐃᒪᐃᑦᑐᓕᕆᔪᑦ 

 ᐃᓪᓗᐃᑦ ᐊᑭᑭᔾᔫᒥᑎᓇᓱᐊᕐᓗᒋᑦ  

 ᓴᖏᔫᓪᓗᑎᑦ, ᐱᕈᖅᐸᓪᓕᐊᔪᑦ ᐊᒻᒪᓗ ᐱᐅᔪᐊᓗᓪᓗᓂ ᒪᑭᒪᔾᔪᑎᔅᓴᑦ 

 ᐊᓂᕐᓂᕗᑦ ᐱᐅᓗᓂ ᓴᓐᖏᔪᒥᓪᓗ ᒪᑭᒪᔾᔪᑎᖃᕐᓗᑕ 

 ᐊᑯᓐᓈᕿᔪᓄᑦ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᓴᖃᑦᑎᐊᕐᓂᖅ  

 ᑲᓇᑕᐅᑦ ᓯᕗᒃᑲᖅᑕᐃᓂᑦ ᓯᓚᕐᔪᐊᒥ 

 ᓴᓐᖏᔫᔪᓂᒃ ᐅᖁᒪᐃᓐᓂᓂᐊᕐᕕᑎᒋᑦ ᐱᓯᒪᑦᑎᒍᓐᓇᕐᓂᖃᕐᓗᑎᑦ  

 ᓯᕗᒧᐊᑉᐸᓪᓕᐊᓂᖅ ᓴᐃᒻᒪᖃᑎᒌᓐᓂᕐᒧᑦ 

 ᐊᑦᑕᓇᐃᖅᓯᒪᔪᑦ ᐃᓚᓕᐅᔾᔨᓂᖏᓪᓗ ᓄᓇᓕᓐᓂᑦ 

 ᐱᓇᓱᐊᕐᓂᖅ ᐃᓅᓯᕐᒥᑦ ᐊᑭᑭᓐᓂᖅᓴᐅᔪᒥᒐᓱᐊᕐᓗᒋᑦ  

 ᐃᑲᔪᖅᑐᐃᓂᖅ ᑲᓇᑕᒥ ᐅᖓᓯᑦᑐᒦᑦᑐᓂᑦ ᓄᓇᓕᓐᓂᑦ 

 ᐃᑲᔪᖅᑐᐃᓂᖅ ᓄᑕᕋᓛᕐᓂᑦ ᐸᐃᕆᕕᓐᓂᓪᓗ  

 ᑖᒃᓰᔭᕐᓂᕐᒧᑦ ᑕᐃᒪᐃᓪᓗᐊᑎᑦᑎᓂᖅ 
 

ᖃᕋᓴᐅᔭᒃᑯᑦ ᑐᑭᓯᒋᐊᕐᕕᔅᓴᐃᑦ 

 ᒪᑭᒪᔾᔪᑎᔅᓴᐃᑦ ᒐᕙᒪᒃᑯᓂᓪᓗ ᑮᓇᐅᔭᐃᑦ ᐅᓪᓗᒥᒧᑦ ᐋᖅᑭᑦᑕᐅᓯᒪᓂᑦᖏ 2021 

ᖃᐅᔨᒋᐊᕐᕕᔅᓴᐃᑦ 
 

ᐱᕙᓪᓕᐊᔪᓕᕆᔨᒃᑯᑦ ᑐᑭᓯᒋᐊᕐᕕᔅᓴᖓ: 
 

ᐊᐃᑐᕆᐊᓐ ᕗᑉᔅ 

ᑐᓴᖅᑎᑦᑎᔨ 

ᐊᓪᓚᕕᖓᓐᓂ ᓯᕗᓕᖅᑎᐅᑉ ᑐᖏᓕᖓᑕ ᐊᒻᒪᓗ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
Adrienne.Vaupshas@fin.gc.ca 
 

ᐱᕙᓪᓕᐊᔪᓕᕆᓂᕐᒧᑦ 

https://www.canada.ca/en/department-finance/news/2022/04/making-housing-more-affordable.html
https://www.canada.ca/en/department-finance/news/2022/04/a-strong-growing-and-resilient-economy.html
https://www.canada.ca/en/department-finance/news/2022/04/clean-air-and-a-strong-economy.html
https://www.canada.ca/en/department-finance/news/2022/04/creating-good-middle-class-jobs.html
https://www.canada.ca/en/department-finance/news/2022/04/canadas-leadership-in-the-world.html
https://www.canada.ca/en/department-finance/news/2022/04/strong-public-health-care.html
https://www.canada.ca/en/department-finance/news/2022/04/moving-forward-on-reconciliation.html
https://www.canada.ca/en/department-finance/news/2022/04/safe--inclusive-communities.html
https://www.canada.ca/en/department-finance/news/2022/04/investing-to-make-life-more-affordable.html
https://www.canada.ca/en/department-finance/news/2022/04/supporting-canadas-rural-communities.html
https://www.canada.ca/en/department-finance/news/2022/04/supporting-early-learning-and-child-care.html
https://www.canada.ca/en/department-finance/news/2022/04/tax-fairness.html
https://www.budget.gc.ca/efu-meb/2021/home-accueil-en.html


 

4 

ᑮᓇᐅᔭᓕᕆᔨᒃᑯᑦ ᑲᓇᑕᒥ 
mediare@fin.gc.ca 
613-369-4000 

 

ᑐᑭᓯᒋᐊᕐᕕᔅᓴᐃᑦ 
 

ᐅᖄᓚᐅᑎᖓ: 1-833-712-2292 

ᑐᓵᓐᖏᑦᑐᓄᑦ ᑐᑭᓯᒋᐊᕐᕕᒃ (TTY): 613-369-3230 

ᖃᕋᓴᐅᔭᒃᑯᑦ ᑐᕌᕈᑎᖓ: financepublic-financepublique@fin.gc.ca 

